
ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔ ՍԱՀՄԱՆԱՓԱԿՄԱՆ ԵՆԹԱԿԱ ԱՊՐԱՆՔՆԵՐԻ ՆԵՐՄՈՒԾՄԱՆ ՄԵԿԱՆԳԱՄՅԱ ԵՎ ԳԼԽԱՎՈՐ ԼԻՑԵՆԶԻԱՆԵՐԻ ՏՐԱՄԱԴՐՄԱՆ ԿԱՐԳԸ ԵՎ ՁԵՎԵՐԸ ՍԱՀՄԱՆԵԼՈՒ ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	ՀՀ ֆինանսների նախարարություն
	15-04-2025թ.
№ 01/23-2/8651-2025

	Ի կատարումն ՀՀ վարչապետի աշխատակազմի 2025 թվականի ապրիլի 3-ի թիվ 05/60.2/10648-2025 հանձնարարականի` «Հայաստանի Հանրապետության տարածք ներմուծվող առանձին տեսակի ապրանքների ներմուծման թույլատրելի ծավալի բաշխման ընթացակարգը, մեկանգամյա և գլխավոր լիցենզիաների ձևերը հաստատելու մասին» ՀՀ կառավարության որոշման նախագծի վերաբերյալ, հայտնում ենք, որ մեր իրավասությունների շրջանակներում դիտողություններ և առաջարկություններ չունենք:
	Ընդունվել է

	ՀՀ պետական եկամուտների կոմիտե

	14-04-2025թ.
N 01/3-2/24732-2025

	«Հայաստանի Հանրապետության տարածք ներմուծվող առանձին տեսակի ապրանքների ներմուծման թույլատրելի ծավալի բաշխման ընթացակարգը, մեկանգամյա և գլխավոր լիցենզիաների ձևերը հաստատելու մասին» Հայաստանի Հանրապետության կառավարության որոշման նախագծի առնչությամբ հայտնում ենք հետևյալը.
1. Որոշման նախագծում (այսուհետ՝ Նախագիծ) գործածվող «Որոշում» տերմինը առաջարկում ենք նշել, մասնավորապես որ որոշմանն է վերաբերում, ինչպես նաև մասնավորեցնել Նախագծի 9-րդ և 27-րդ կետերում նշված «Որոշումներ» տերմինը։


2. «Առևտրի և ծառայությունների մասին» օրենքի 2.1-ին հոդվածի դրույթը վերաբերում է ինչպես ներմուծմանը, այնպես էլ արտահանմանը, այնինչ Նախագծով կարգավորվում են միայն ներմուծման հետ կապված իրավահարաբերությունները։     


Միաժամանակ Նախագծի կարգավորումներից հասկանալի չէ տարածվում են արդյոք Նախագծով սահմանվող կարգավորումները Եվրասիական տնտեսական հանձնաժողովի խորհրդի 27․11․2009թ․ N 130 որոշմամբ նախատեսված դեպքերում մաքսատուրքերի արտոնություններով ներմուծվող ապրանքների վրա (Oրինակ՝ Եվրասիական տնտեսական հանձնաժողովի խորհրդի 27․11․2009թ․ N 130 որոշման 7-րդ կետի 7․1․75 ենթակետով հաստատված դեպքը)։ Եթե այո, ապա անհրաժեշտ ենք համարում տեղեկացնել, որ Եվրասիական տնտեսական հանձնաժողովի խորհրդի 27․11․2009թ․ N 130 որոշմամբ կարգավորվող դեպքերի մեծամասնությունը ունի արտոնության տրամադրման, արտոնությամբ ներմուծվող ապրանքների տնօրինման սահմանափակումներ, ինչը ներկայացված նախագծի կարգավորումներում հաշվի առնված չէ։ Նախագծում նախատեսված չէ նաև որևէ կարգավորում, որը կվերաբերի նպատակային ստացողներին, հետագայում՝ արտոնություններով ներմուծված ապրանքների օգտագործման, տնօրինման պայմանների վերահսկման մեխանիզմներին և այլն։ Նախագծում, այդ թվում՝ հայտին կից ներկայացվող փաստաթղթերում կարգավորված չեն արտոնություններով ներմուծման ենթակա ապրանքների, արտոնության տրամադրման պայմանների պահպանման, դրանց նկատմամբ վերահսկողության մեխանիզմների սահմանման վերաբերյալ կարգավորումներ:
3. Նախագծով հաստատվող հավելված 1-ի 2-րդ կետի 3-րդ ենթակետում անհրաժեշտ է հստակեցնել «ներմուծման սահմանափակման կիրառման տարվան նախորդող երեք տարին» հասկացությունը՝ մասնավորեցնելով, թե որ ժամանակահատվածի համար է իրականացվում ժամկետի հաշվարկը։
4. Նախագծով հաստատվող հավելված 1-ի 2-րդ կետի 6-րդ ենթակետում «ներքին սպառման համար ապրանք ներմուծող» բառերը առաջարկում ենք փոխարինել ««Բացթողում՝ ներքին սպառման համար» մաքսային ընթացակարգով ձևակերպված» բառերով։





5. Նախագծով հաստատվող հավելված 1-ի 7-րդ ենթակետում «ընթացակարգի 2-րդ» բառերը առաջարկում ենք լրացնել «սույն կարգի» բառերով։
6. Նախագծով հաստատվող հավելված 1-ի 9-րդ կետը կարծում ենք պետք է սահմանել ոչ թե հավելվածում, այլ բուն որոշման մեջ, միևնույն ժամանակ հստակ նշելով, թե որ դեպքերի նկատմամբ սույն Նախագծի ընդունումից հետո որոշման գործողությունը չի տարածվելու։




7. Նախագծով հաստատվող հավելված 1-ի 12-րդ, 13-րդ, 14-րդ կետերում օգտագործված «ներմուծված» բառն առաջարկում ենք փոխարինել ««Բացթողում՝ ներքին սպառման համար» մաքսային ընթացակարգով ձևակերպված» բառերով։
8. Առաջարկում ենք ընթացակարգով սահմանել, թե նշված կարգավորումների իմաստով որն է հանդիսանում «փոխկապակցված ընկերություններ» հասկացությունը, որից հետո կարող ենք հայտնել ՀՀ պետական եկամուտների կոմիտեի տրամադրության տակ այդպիսի տեղեկատվության առկայության մասին։
     9 ․«Առանձին տեսակի ապրանքների ներմուծման մեկանգամյա կամ գլխավոր լիցենզիա ստանալու մասին» հայտի ձևի, ինչպես նաև Նախագծով հաստատվող հավելված 2-ի՝ «Մեկանգամյան լիցենզիայի ձև»-ի և Նախագծով հաստատվող հավելված 3-ի՝ «Գլխավոր լիցենզիայի ձև»-ի 4-րդ կետում՝ «և (կամ) կողմերի մտադրությունների մասին վկայող այլ փաստաթուղթ» բառերն առաջարկում ենք լրացնել «արտոնության տրամադրման պայմանների պահպանումը հավաստող փաստաթուղթ» բառերով՝ օրենսդրությամբ արտոնության տրամադրման համար պայմաններ նախատեսված լինելու դեպքում։ Լրացումը նախատեսել նաև Նախագծով հաստատվող հավելված 1-ի 16-րդ կետի 2-րդ ենթակետում։
	




Չի ընդունվել
Նախագծով հստակ սահմանվում է «Որոշում» տերմինը։

Չի ընդունվել
Նախագիծը կարգավորում է ներմուծման հետ կապված 
իրավահարաբերությունները։     

Չի ընդունվել։
Եթե  Եվրասիական տնտեսական հանձնաժողովի որոշումներով առանձին ապրանքների համար կնախատեսվեն լրացուցիչ առանձնահատոկություններ,  ապա դրանք հաշվի կառնվեն առանձին ապրանքների մասով ընդունվող Որոշումներում։







Ընդունվել է




Չի ընդունվել
Կետը վերաբերում է ապրանքի  ներմուծման առանձին դեպքերին և չի կրում ապրանքի ձևակերպման մաքսային ընթացակարգերի ընդհանուր սկզբունք։ 

Ընդունվել է

Չի ընդունվել
Կետը վերաբերվում է որոշ ապրանքների նկատմամբ ընթացակարգերի առանձնահատկություններին, ոչ թե ընդհանուր 
դրույթներին։


Ընդունվել է։ 


Ընդունվել է



Ընդունվել է մասնակի
Նախագծի հավելված 1-ի 26-րդ կետով նախատեսվել է մաքսային ոլորտի լիազոր մարմնին համապատասխան փաստաթղթի ներկայացնելու պահանջ։

	ՀՀ մրցակցության պաշտպանության հանձնաժողով

	17-04-2025թ. 
N /419-2025

	«Հայաստանի Հանրապետության տարածք ներմուծվող առանձին տեսակի ապրանքների ներմուծման թույլատրելի ծավալի բաշխման ընթացակարգը, մեկանգամյա և գլխավոր լիցենզիաների ձևերը հաստատելու մասին» Կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը․
1․ Նախագծի 1-ին հավելվածի 2-րդ կետի 7-րդ ենթակետով սահմանվում է «ոչ պատմական գնորդներ» եզրույթը՝ որպես ընթացակարգի 2-րդ կետի 6-րդ ենթակետում չներառված՝ ոչ պակաս, քան 1 տարի նշված ոլորտում աշխատանքային փորձ ունեցող  Հայաստանի Հանրապետության օրենսդրությամբ սահմանված կարգով գրանցված կամ հաշվառված իրավաբանական անձինք կամ անհատ ձեռնարկատերեր։
Նույն հավելվածի 2-րդ կետի 3-րդ ենթակետի համաձայն՝ հաշվարկված ժամանակաշրջանը սահմանվում է որպես ներմուծման սահմանափակման կիրառման տարվան նախորդող երեք տարին։
Կարծում ենք՝ Նախագծի 1-ին հավելվածի 2-րդ կետի 7-րդ ենթակետով նախատեսված կարգավորումը հստակեցման կարիք ունի հետևյալ հիմնավորումների հաշվառմամբ․
- Նշված կարգավորումից պարզ չէ, թե նշված ոլորտում ոչ պակաս, քան 1 տարվա աշխատանքային փորձ ունենալու պահանջը արդյոք վերաբերում է ապրանքներ ներմուծմանը, արտահանմանը, թե արտադրությանը։
- Նշված կարգավորումից պարզ չէ նաև այն հարցը, թե արդյոք կարգավորումը արտաքին տնտեսական գործունեության ապրանքային անվանացանկի միևնույն ապրանքին է վերաբերում, թե, օրինակ, նշված ոլորտում աշխատանքային փորձը կարող է վերաբերել նաև առնչվող այլ ապրանքներին։
- Կարգավորումից հստակ չէ նաև, թե ինչ սկզբունքով պետք է հաշվարկել նշված ոլորտում ոչ պակաս, քան մեկ տարվա աշխատանքային փորձը, մասնավորապես՝ արդյոք նշված ժամկետը վերաբերում է հաշվարկված ժամանակահատվածի, այն է՝ ներմուծման սահմանափակման կիրառման տարվան նախորդող երեք տարվա ընթացքում անընդմեջ մեկ տարվա աշխատանքային փորձին, թե որպես այդպիսին կարող է դիտարկվել նշված ժամանակահատվածի ընթացքում հանրագումարային մեկ տարին։
- Նախագծի 1-ին հավելվածի 2-րդ կետի 6-րդ ենթակետի համաձայն սահմանվում է   «պատմական գնորդներ» հասկացությունը` որպես հաշվարկված ժամանակաշրջանում ներքին սպառման համար ապրանք ներմուծող՝ Հայաստանի Հանրապետության օրենսդրությամբ սահմանված կարգով գրանցված կամ հաշվառված իրավաբանական անձինք կամ անհատ ձեռնարկատերեր։
Հիմք ընդունելով տնտեսավարող սուբյեկտներին «պատմական գնորդ» և «ոչ պատմական գնորդ» եզրույթները հստակ սահմանելու անհրաժեշտությունը՝ առաջարկում ենք Նախագծի շրջանակներում․
· որպես «պատմական գնորդ» դիտարկել այն տնտեսավարող սուբյեկտներին, որոնք հաշվարկված ժամանակաշրջանի յուրաքանչյուր տարվա ընթացքում առնվազն մեկ անգամ իրականացրել են ապրանքի ներմուծում։





·  որպես «ոչ պատմական գնորդներ» դիտարկել այն տնտեսավարող սուբյեկտներին, որոնք ի լրումն ոլորտում աշխատանքային փորձի առկայության վերաբերյալ հիմքի, վերջին մեկ տարվա ընթացքում առնվազն մեկ անգամ իրականացրել են ներմուծում։






2․ Նախագծի 1-ին հավելվածի 5-րդ կետի համաձայն՝ ներմուծման մասին հայտ ներկայացրած պատմական գնորդի համար ներմուծման թույլատրելի ծավալի բաշխման հաշվարկն իրականացվում է հետևյալ բանաձևով՝  Vi = Vid x D, որտեղ` D (…) գործակցի մեծությունը կլորացվում է մինչև տասնորդական միավորը: 
Նշվածի հետ կապված՝ հստակեցման կարիք ունի այն հարցը, թե դեպի փոքրացու՞մ, թե՞ դեպի մեծացում է կլորացվում գործակցի մեծությունը։
3․ Նույն կետի համաձայն՝ D = Vipt / Vt,
որտեղ` 
Vipt-ն պատմական գնորդի կողմից հաշվարկված ժամանակաշրջանում Հայաստանի Հանրապետության տարածք ներմուծված բնաիրային ծավալն է,
Vt-ն բոլոր պատմական գնորդների կողմից Հայաստանի Հանրապետության տարածք ներմուծված  բնաիրային ծավալն է:
Վերոգրյալից հետևում է, որ Vipt-ի մեծությունը հաշվարկելիս հիմք է ընդունվում հաշվարկված ժամանակաշրջանում Հայաստանի Հանրապետության տարածք ներմուծված բնաիրային ծավալը՝ ի տարբերություն Vt-ի, որը հաշվարկելիս հիմք է ընդունվում բոլոր պատմական գնորդների կողմից Հայաստանի Հանրապետության տարածք ներմուծված բնաիրային ծավալը։ Կարծում ենք՝ նշվածի համատեքստում հավելյալ քննարկման առարկա է դիտարկվող մեծությունների համաչափության հարցը։
4․ Նախագծի 1-ին հավելվածի 25-րդ կետի 2-րդ և 3-րդ ենթակետերի համաձայն՝ մեկանգամյա կամ գլխավոր լիցենզիա ստանալու մասին հայտը մերժվում է, եթե՝
2) ընկերությունները ճանաչվել են փոխկապակցված անձինք․
3) ընկերությունը ճանաչվել է գերիշխող դիրքի չարաշահում ունեցող կամ հակամրցակցային համաձայնությունների մեջ արձանագրված ընկերություն.
Վերոգրյալի առնչությամբ կարծում ենք, որ տնտեսավարող սուբյեկտների փոխկապակցվածություն ինքնին չի կարող մեկանգամյա կամ գլխավոր լիցենզիա ստանալու մասին հայտը մերժելու հիմք հանդիսանալ, այլ նման իրավիճակում անհրաժեշտ է գնահատել երկու փոխկապակցված ընկերությունների հայտերի բավարարման պարագայում ոլորտում վերջիններիս գործունեության արդյունքում բացասական ազդեցության հնարավորությունը։
Միևնույն ժամանակ, ինչ վերաբերում է գերիշխող դիրքի չարաշահման կամ հակամրցակցային համաձայնության մեջ ներգրավված լինելու արդյունքում մեկանգամյա կամ գլխավոր լիցենզիա ստանալու մասին հայտը մերժելու հիմքին, ապա առաջարկում ենք նշված հիմքերով հայտը մերժելու նախապայման համարել Մրցակցության պաշտպանության հանձնաժողովի՝ ներմուծման լիցենզիայի առարկա հանդիսացող ապրանքի շրջանառության ոլորտում կամ ապրանքային շուկայում դրսևորված համապատասխան իրավախախտումն արձանագրող անբողոքարկելի դարձած որոշման առկայությունը՝ նշված որոշման անբողոքարկելի դառնալու պահից հաշված եռամյա ժամանակահատվածում։ 
5․ Նախագծի կարգավորումների շրջանակում առաջարկում ենք նախատեսել դրույթ, ըստ որի ներմուծման վերաբերյալ պատմությունը կիրառելի լինի նաև տնտեսավարող սուբյեկտի իրավահաջորդ հանդիսացող տնտեսավարող սուբյեկտի նկատմամբ։ 
6․ Հաշվի առնելով այն հանգամանքը, որ Նախագծով սահմանված ընթացակարգը վերաբերելի է լինելու տարբեր տեսակի ապրանքների և հիմք ընդունելով առանձին տեսակի ապրանքների դեպքում վերջիններիս բնորոշ ներմուծման առանձնահատկությունները՝ առաջարկում ենք յուրաքանչյուր ապրանքի առանձնահատուկ հատկանիշները հաշվի առնելով՝ յուրաքանչյուր ապրանքի համար սահմանել առանձին իրավական ակտ, միևնույն ժամանակ, ըստ ապրանքների առանձնահատկությունների՝ սահմանել քվոտաների տրամադրման առանձնահատկությունները, ներմուծումը բացառապես վերջնական սպառման նպատակով իրականացվելը և այլն։
	

















Ընդունվել է մասնակի

Ընթացակարգի 2-րդ կետի 10)-րդ (նախկին 7)-րդ) ենթակետից հանվել է նշված ոլորտում ոչ պակաս, քան 1 տարվա աշխատանքային փորձ ունենալու պահանջը,
16-րդ կետի 4)-րդ ենթակետում «նշված ոլորտում» բառերը փոխարինվել են «ներմուծման լիցենզիայի առարկա հանդիսացող ապրանքի ապրանքային շուկայում» բառերով։




Չի ընդունվել
Որպես հաշվարկային ժամանակահատված նախորդ երեք տարվա սահմանման դրույթը բխում է ԵԱՏՄ մասին պայմանագրի 6-րդ հավելվածի 10-րդ կետի 
պահանջներից։

Չի ընդունվել
Վերջին մեկ տարվա ժամանակահատվածը ընդգրկվում է նախորդ երեք տարի ժամանակահատվածում և այդ դեպքում հայտատուն կհամարվի որպես 
«պատմական գնորդ»։


Ընդունվել է






Ընդունվել է












Ընդունվել է մասնակի
Ընթացակարգի 22-րդ կետը  խմբագրվել է։ 

















Չի ընդունվել
Նշված դրույթը նախատեսված է 29-րդ կետով։

Չի ընդունվել
Նման դրույթ նախատեսված է Ընթացակարգի 2-րդ կետի 4)-րդ ենթակետով։

	Ի պատասխան ՀՀ փոխվարչապետի՝ 2025 թվականի ապրիլի 3-ի թիվ 05/60.2/10648-2025 գրության՝ կից ներկայացվում է «Հայաստանի Հանրապետության տարածք ներմուծվող առանձին տեսակի ապրանքների ներմուծման թույլատրելի ծավալի բաշխման ընթացակարգը, մեկանգամյա և գլխավոր լիցենզիաների ձևերը հաստատելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը:
ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության տարածք ներմուծվող առանձին տեսակի ապրանքների ներմուծման թույլատրելի ծավալի բաշխման ընթացակարգը, մեկանգամյա և գլխավոր լիցենզիաների ձևերը հաստատելու մասին» Հայաստանի Հանրապետության կառավարության որոշման նախագծի վերաբերյալ
	1. «Հայաստանի Հանրապետության տարածք ներմուծվող առանձին տեսակի ապրանքների ներմուծման թույլատրելի ծավալի բաշխման ընթացակարգը, մեկանգամյա և գլխավոր լիցենզիաների ձևերը հաստատելու մասին» Հայաստանի Հանրապետության կառավարության որոշման նախագծով նախատեսվում է սահմանել Հայաստանի Հանրապետության տարածք ներմուծվող առանձին տեսակի ապրանքների ներմուծման թույլատրելի ծավալի բաշխման ընթացակարգը, մեկանգամյա և գլխավոր լիցենզիաների ձևերը: Նախագծի նախաբանում որպես լիազորող նորմ հղում է արված «Առևտրի և ծառայությունների մասին» օրենքի 2.1-ին հոդվածին: Այս առումով հարկ ենք համարում անդրադառնալ հետևյալ կարգավորումներին: Այսպես.
	ՀՀ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: 
	«Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
	Վերոգրյալ կարգավորումներից բխում է, որ ՀՀ կառավարության կողմից ենթաօրենսդրական նորմատիվ իրավական ակտ ընդունելու լիազորությունը պետք է բխի օրենքից, մինչդեռ Նախագծի նախաբանում որպես լիազորող նորմ նշված «Առևտրի և ծառայությունների մասին» օրենքի 2.1-ին հոդվածը չի լիազորում ՀՀ կառավարությանը սահմանելու Հայաստանի Հանրապետության տարածք ներմուծվող առանձին տեսակի ապրանքների ներմուծման թույլատրելի ծավալի բաշխման ընթացակարգը: Հետևաբար, Նախագծի նախաբանում համապատասխան օրենքի նորմի բացակայությունը հնարավորություն չի տալիս գնահատել նման որոշման ընդունման լիազորության առկայությունը:
	2. Նախագծի հավելվածի (այսուհետ՝ Հավելված) 2-րդ կետի 7-րդ ենթակետով տրված հասկացության համաձայն՝ ոչ պատմական գնորդները` ընթացակարգի 2-րդ կետի 6-րդ ենթակետում չներառված՝ ոչ պակաս, քան 1 տարի նշված ոլորտում աշխատանքային փորձ ունեցող Հայաստանի Հանրապետության օրենսդրությամբ սահմանված կարգով գրանցված կամ հաշվառված իրավաբանական անձինք կամ անհատ ձեռնարկատերերն են: Այս առումով պարզ չէ, թե ինչով է պայմանավորված ոչ պակաս, քան 1 տարի նշված ոլորտում աշխատանքային փորձ ունենալու վերաբերյալ պահանջի սահմանումը, նկատի ունենալով, որ դրա վերաբերյալ որևէ հիմնավորում առկա չէ: 
Միաժամանակ հարկ է նշել, որ ներկայումս գործող մի շարք համանման նորմատիվ իրավական ակտերում ևս բացակայում է նշված սահմանափակումը, բացի այդ հարկ է նշել, որ «Եվրասիական տնտեսական միության մասին» պայմանագրի (այսուհետ՝ Պայմանագիր) 7-րդ հավելվածի 2-րդ կետում կիրառվող հասկացություններում հստակ նշված է «արտաքին առևտրային գործունեության մասնակիցներ»-ի հասկացությունը, ըստ որի արտաքին առևտրային գործունեության մասնակիցներն են՝ իրավաբանական անձինք և իրավաբանական անձ չհանդիսացող կազմակերպություններ, որոնք գրանցված են անդամ պետություններից որևէ մեկում և ստեղծվել են այդ պետության օրենսդրությանը համապատասխան, ֆիզիկական անձինք, որոնց մշտապես կամ առավելապես բնակվելու վայրը անդամ պետություններից մեկի տարածքում է, որոնք այդ պետության քաղաքացի են կամ այդ պետությունում մշտական բնակության իրավունք ունեն կամ, այդ պետության օրենսդրությանը համապատասխան, գրանցված են որպես անհատ ձեռնարկատերեր, 
իսկ Պայմանագրի 7-րդ հավելվածի 10-րդ կետով հստակ թվարկված են լիցենզիայի ձևակերպման համար անհրաժեշտ փաստաթղթերն ու տեղեկությունները, ավելին, նույն կետի 6-րդ ենթակետի համաձայն՝ կարող են պահանջվել այլ փաստաթղթեր (տեղեկություններ), եթե դրանք սահմանվել են Հանձնաժողովի այն որոշմամբ, որի հիման վրա նախատեսվել է համապատասխան ապրանքի լիցենզավորում:
	Վերոգրյալի համատեքստում խնդրահարույց է նաև Հավելվածի 16-րդ կետի 4-րդ ենթակետը:

	


3. Հավելվածի 8-րդ կետի ենթակետերի համարակալումներն անհրաժեշտ է համապատասխանեցնել «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջներին:

	4. Հավելվածի 25-րդ կետով սահմանվում են լիցենզիա ստանալու մասին հայտի մերժման հիմքերը, որի 2-րդ, 3-րդ և 4-րդ ենթակետերի համաձայն՝ Մեկանգամյա կամ գլխավոր լիցենզիա ստանալու մասին հայտը մերժվում է, եթե՝
2) ընկերությունները ճանաչվել են փոխկապակցված անձինք․
3) ընկերությունը ճանաչվել է գերիշխող դիրքի չարաշահում ունեցող կամ հակամրցակցային համաձայնությունների մեջ արձանագրված ընկերություն․․
4) գյուղատնտեսական և պարենային ապրանքների անվտանգության մասով վարչական վարույթի արդյունքներով գործունեությունը կասեցված է։



	
Այս առումով անհրաժեշտ է նկատի ունենալ Պայմանագրի 7-րդ հավելվածի 14-րդ կետի կարգավորումները, համաձայն որոնց՝ Լիցենզիայի տրամադրումը մերժվում է հետևյալ հիմքերով՝
1) լիցենզիա ստանալու համար հայտատուի կողմից ներկայացվող փաստաթղթերում թերի կամ անարժանահավատ տեղեկությունների առկայությունը.
2) սույն Կանոնների 10-12 կետերով նախատեսված պահանջները չկատարելը.
3) լիցենզիայի տրամադրման համար հիմք ծառայող մեկ կամ մի քանի փաստաթղթերի գործողության դադարեցումը կամ կասեցումը.
4) անդամ պետությունների միջազգային պարտավորությունների խախտումը, որը կարող է տեղի ունենալ այն պայմանագրի կատարման հետևանքով, որի իրագործման համար հայցվում է լիցենզիան.
5) քվոտայի, ինչպես նաև սակագնային քվոտայի սպառումը կամ դրանց բացակայությունը (քվոտավորման ենթակա ապրանքների համար լիցենզիայի ձևակերպման դեպքում).
6) Հանձնաժողովի ակտով նախատեսված այլ հիմքերով։
	Վերոգրյալից պարզ է դառնում, որ Պայմանագրում՝ Նախագծի Հավելվածի 25-րդ կետի 2-4-րդ ենթակետերով սահմանված հիմքերը բացակայում են, իսկ Պայմանագրի 7-րդ հավելվածի 14-րդ կետի 6-րդ ենթակետի համաձայն՝ Լիցենզիայի տրամադրման մերժման այլ հիմքերը սահմանվում են բացառապես Հանձնաժողովի ակտով: Ուստի Հավելվածի 25-րդ կետն անհրաժեշտ է համապատասխանեցնել Պայմանագրի 7-րդ հավելվածի 14-րդ կետին: 
	
5. Հավելվածի 29-րդ կետի համաձայն՝ Լիցենզավորված իրավաբանական անձի վերակազմակերպման կամ նրա անվանման կամ գտնվելու վայրի փոփոխման դեպքում պարտավոր է այդ փոփոխություններն իրավական ուժ ստանալու օրվանից սկսած՝ 5 աշխատանքային օրվա ժամկետում, հայտ ներկայացնել լիազոր մարմին լիցենզիայի վերաձևակերպման համար` կցելով տեղեկություններ պետական գրանցման համարի վերաբերյալ:
	Թեև նշված ձևակերպումը բխում է «Լիցենզավորման մասին» օրենքի պահանջներից, այդուհանդերձ նկատի ունենալով Նախագծով կարգավորվող հարաբերությունների շրջանակը հարկ է նկատի ունենալ Պայմանագրի 7-րդ հավելվածի 18-րդ կետի կարգավորումները, համաձայն որոնց՝ այն դեպքում, երբ որպես իրավաբանական անձ գրանցված հայտատուի հիմնադիր փաստաթղթերում կատարվել են փոփոխություններ (կազմակերպաիրավական ձևի, անվանման կամ գտնվելու վայրի փոփոխություն) կամ փոխվել են ֆիզիկական անձ հանդիսացող հայտատուի անձնագրային տվյալները, հայտատուն պարտավոր է տրամադրված լիցենզիայի գործողությունը դադարեցնելու և նոր լիցենզիա ձևակերպելու դիմում ներկայացնել՝ կցելով հայտը և նշված փոփոխությունները հավաստող փաստաթղթերը:
	6. Հավելվածի 32-րդ կետից անհրաժեշտ է հանել «աշխատանքային» բառը՝ նկատի ունենալով «Լիցենզավորման մասին» օրենքի 34-րդ հոդվածի 7-րդ մասի կարգավորումները:
	7. Հավելվածի 35-րդ կետի «հինգ» բառն անհրաժեշտ է փոխարինել «երեք» բառով՝ նկատի ունենալով «Լիցենզավորման մասին» օրենքի 19-րդ հոդվածի 3-րդ մասի պահանջները, ինչպես նաև Պայմանագրի 7-րդ հավելվածի 30-րդ կետի պահանջները:
	



































Ընդունվել է









Ընդունվել է
Սահմանումը խմբագրվել է։







Ընդունվել է
Ընթացակարգում ավելացվել է «արտաքին առևտրային գործունեության մասնակիցներ» սահմանումը։



Չի ընդունվել
ԵՏՀ խորհրդի 2023 թվականի նոյեմբերի 24-ի №125 որոշմամբ հաստատված կարգի 10-րդ կետով սահմանված է, որ անդամ պետությունների օրենսդրությամբ կարող են նախատեսվել լրացուցիչ տեղեկատվության ներկայացման պահանջ։ 

Ընդունվել է



Չի ընդունվել։
ԵՏՀ խորհրդի 2023 թվականի նոյեմբերի 24-ի №125 որոշմամբ հաստատված կարգի 10-րդ կետով սահմանված է, որ անդամ պետությունների օրենսդրությամբ կարող են նախատեսվել լրացուցիչ տեղեկատվության ներկայացման պահանջ։























Ընդունվել է


















Ընդունվել է


Ընդունվել է

	
ՀՀ Վարչապետի աշխատակազմի իրավաբանական վարչության եզրակացությունը
	22,05,2025 թ․
№ 02/16.20/16605-2025


	ԵԶՐԱԿԱՑՈՒԹՅՈՒՆ
«Հայաստանի Հանրապետության տարածք ներմուծվող առանձին տեսակի ապրանքների ներմուծման թույլատրելի ծավալի բաշխման ընթացակարգը, մեկանգամյա և գլխավոր լիցենզիաների ձևերը հաստատելու մասին» ՀՀ կառավարության որոշման նախագծի վերաբերյալ

1. Նախագծի վերնագիրը չի համապատասխանում որպես լիազորող նորմ նշված օրենքի դրույթներին:



2. Նախագծի հավելվածի 2-րդ կետի 1-ին ենթակետի համաձայն՝ սույն կարգի շրջանակներում կիրառվող հասկացությունների իմաստով ներմուծման թույլատրելի ծավալ է համարվում այն ծավալ, որը սահմանվում է՝ ելնելով վերջին երեք տարվա ընթացքում տվյալ ապրանքի ներմուծման միջին ծավալից: Սակայն, վերը նշված կարգավորումը բովանդակային առումով ունի լրացուցիչ պարզաբանման անհրաժեշտություն:



	



Ընդունվել է։
Նախագծի վերնագիրը և համապատասխան դրույթները  խմբագրվել են։

Ընդունվել է։
Կետը խմբագրվել է։
Ինչ վերաբերվում է վերջին երեք տարվա ժամկետին, ապա այն սահմանված է ԵԱՏՄ Պայմանագրի 6-րդ հավելվածի 10-րդ կետի դրույթներով։






